
				এই পাতাটির মুদ্রণ সংশোধন করা প্রয়োজন। 
চতুস্ত্রিংশ পরিচ্ছেদ ।
duurtouw O heuphoutmanus
স্বাধীন বঙ্গের স্বাধীন নৃপতি ।
[ স্বাধীন বঙ্গের শাসন-তন্ত্র ;-স্বাধীন বঙ্গের স্বাধীন নৃপতি ;--গোপালদেব ;-ধৰ্ম্মপালদেব ;-দেবপাল-দেব ;-প্ৰথম বিগ্ৰহপাল-দেব ;-নারায়ণপাল ;-রাজ্যপাল ;- দ্বিতীয় বিগ্ৰহপাল ;-মহীপাল-দেব ;-নিরাপাল ও তৃতীয় বিগ্ৰহপাল ;-
দ্বিতীয় মহীপাল ;-পাল-বংশের অন্যান্য নৃপতি ;-বিবিধ
প্ৰসঙ্গ ;-পাল-বংশেবা বংশ-লতা ;-উপসংহার । ]
米 米 米、
স্বাধীন বঙ্গের শাসনতন্ত্র । বঙ্গদেশ যে চিরদিনই পরাধীন ছিল না,-বঙ্গের বিজয়-বৈজয়ন্তী এক সময়ে যে প্রাচ্যে-ও প্রতীচ্যে বিভিন্ন জনপদে উডউীন হাঈয়াছিল ;-“পৃথিবীর ইতিহাসে” * ‘প্ৰাচীন বঙ্গের গৌরব বিভব” প্রসঙ্গে তাহ প্ৰখ্যাত হইয়াছে।
স্মৃতির অন্তরালভূত দূব অতীতের সে আলেখ্যের আবরণ উন্মোচনের জন্য বিশেষ প্ৰয়াসের আবশ্যক নাই। ইতিহাসের নিত্য-প্রত্যক্ষ পৃষ্ঠায় যাহা জাজিল্যমান রহিয়াছে, তাহারই এক অঙ্ক উদঘাটন করিতেছি ।
এই সেদিনও-মুসলমানগণের ভারত-আক্রমণের পূর্বেও-বঙ্গের কি অবস্থা ছিল, পৰ্য্যবেক্ষণ কৰুন দেখি ? হইতে পারে-নির্বাণোন্মুখ দীপের শেষ জ্বলন -হইতে পারে—মুম্ষুধাৰ্ম্মিকেব। তান্তিমকালীন স্মিতমুখ ! কিন্তু সে স্মৃতি কখনই বিস্মৃত হইবার নহে।
অধুনা এই বিংশ শতাব্দীর স্বাধীনতা-প্ৰয়াসী শিক্ষা-স্পৰ্দ্ধান্বিত সমাজ যে আকাশ-কুসুম কল্পনার আবেশে মোহগ্ৰস্ত হইয় পড়িয়াছে, বঙ্গের ইতিহাসে সেই আকাজক্ষার সার্থকতা লক্ষ্য করুন। বৈদেশিকগণের পুনঃপুনঃ আক্রমণে ভারতবর্ষ যখন বিব্রত হইয়াছিল, সেই সময় বঙ্গদেশে স্বাধীনতা বিরাজ করিতেছিল এবং প্ৰজাগণই আপনাদের প্রতিভূস্বরূপ রাজা নির্বাচন করিয়াছিলেন। এখন যাহার জন্য বঙ্গবাসী লালায়িত, তখন বঙ্গে তাহাই প্ৰবৰ্ত্তিত ছিল ।
কেন্দ্রীভূত রাজশক্তি বিচ্ছিন্ন হইয়া পড়িলে বঙ্গের বিভিন্ন প্রদেশে ক্ষুদ্র ক্ষুদ্র বিভিন্ন শক্তি ক্রিয়াশীল হয়। সে ক্ষেত্রে যাহা স্বাভাবিক, পরস্পর পরস্পরের প্রতি ঈর্ষা দ্বেষ এবং সেই অবসরে দসু্যতা প্ৰভৃতির প্রাদুর্ভাব, অরাজক বঙ্গে তাহারই লীলাখেলা চলিতে থাকে । সেই সময়ের অবস্থা তিব্বৎ-দেশীয় লামা তারানাথ, তাহার বৌদ্ধ-ধৰ্ম্মের ইতিহাস গ্রন্থে লিপিবদ্ধ
করিয়া গিয়াছেন। সে সময়ে উড়িষ্যায়, বঙ্গে ও পুর্বদেশের পাঁচটী বিভাগে, আপনাপন গণ্ডীর মধ্যে ক্ষত্ৰিয়, ব্ৰাহ্মণ ও বৈশ্যগণ এক একটী ক্ষুদ্র রাজা হইয়া উঠিয়াছিলেন।
• ጊማትማ མི་གྲྭ་རྩ་ দুর্গাদাস লাহিড়ী মহাশয়ের প্রণীত “পুখিৰীয় ইতিহাস’ ভ্ৰষ্টব্য।

